
Vos l’aveé vu : Jésus a yeu branmin du mau pou s’fer r’connéche comme [’evoyi du Bon
Djeu , comme el’Fi du Bon Djeu, comme el’ mésse du monde : il est trop pres des djins, ¢’est
l’garcon du tcherpéti, c’est I’fi da Marie, toute es’famyie est dins ”’villadje : « I’in-
carnation », comme on dijeut dins les catésimes, el Bon Bon Djeu qui vént viki nos vikérie
d’hommes : ¢a a sti en’sakwe di tél’mint sérieux, tél’mint bén fét, qui les djins ont yeu du
mau di weti Jésus autremint qu’in homme au mitan des autes : pou tertous, c’esteut en saki
du villadje, qu’aveut bén réussi : on parleut d’li pas tous costes...

C’est comme ca qui nos Bon Djeu vént dilé nos autes

Et quand i chwesi in homme pou fér du bén sur terre, quand i chwési en’saki pou fér
d’z’afferes @straordinaires, quand i vout fér in sint, c’est en’ miette pareye.

Wetez nos Sint Elwe : c’est in homme di s’timps , qu’el Bon Djeu chwesi, dins les
annéeyes chix cints..

A U’fén di s’vikérie, il esteut évéque di Tournai, mins d’vant ca !

Il a courru pas tous costés, dins les payis qu’on con’cheut 3 ¢’momint-la

Il vént au monde astot d’Limoges, en France

Quand il a sti chwesi comme miniss’ du rwé Dagobert, i va s’occuper des ambassadeurs
di tous les payis, i fr’a s’arrindgi toutes sdtes d’afféres malaujies, en « mission diplomatique »
comme on dit a ¢’t’elre. | n’a p’tet’ nén sti en Chine, comme nos Reine Mathilde eyet toute
el’tchertée di miniss et di grands monsieurs qu’els ont chuvus : mins si n’a nén sti si lon, il est
connu tout d’min.me dins branmin des payis d’Europe ; &t quand i s’ra lomme Evéque, is’ra li
bierdgi tossi bén des Flaminds, qui des Frances, et des Wallons.

Et ¢’t’annee-ci, dji vos propose di pinser a li comme & en’homme qui fér la paix intrés
tous les hommes.

C’est nos sint patron : in sint patron, c’est inmodele qui nos est donné ;
c’est ossi in avocat qui nos poulons appler pou nos donner in cép d’mwin, paski il est tout pres
du grand messe, et qui pou bén dire in mot pour nous.

En’homme di paix, in sint qu’on pout pryi pou coula : poukweé ¢’t’anneye-ci ?

Pask’el monde d’aujolid’hu a tél’mint dandgi di paix, ét qui di tous les costés on wet
s’distchainer des guerres et des margayes di toutes sotes.

Mins dji n’va n én vos fér in tableau bén nwér du monde : vos ’con’choz bén, ostant
qu’mi.

Dji voureut pus rate, avou in cop d’mwin di Sint Elwe, rul’vér les espwers di paix qui
gna a ¢’t’edre, &t vos invitér a les sout’nus, a les aspoyi.

Mins preumi, i faut nos éfonci dins [’tiesse qui cu qui s’passe dins I’monde, ¢’est nos
afferes, qui ca fuche tout prés, ou bén au diale et co pus long : el’planéte est div’nue in
villadje, &t tout homme est’in frére : et cu qui lyi arrive audjodrd’hu pourreut bén m’arriver
dimwin.

Jamés SintElwem’a dit, divant en’sakwe qui s’passeut : « ca n’mi r’garde nén, dji m’occupe
nen des afferes des autes » : cu qui nos arrént bén invie di dire, tél cops, pask’on n’a s’saoul !
Donc, c’est nos afferes !

Weétons les espweérs di paix:



